ԱՄՓՈՓԱԹԵՐԹ
«Հայաստանի Հանրապետությունում արագ արձագանքման բժշկական խումբ ստեղծելու, դրա կառուցվածքը, կազմը, գործունեության համար անհրաժեշտ միջոցների ցանկը, ինչպես նաև Հայաստանի Հանրապետության տարածքից դուրս միջազգային մարդասիրական առաքելություններին ներգրավվելու կարգը սահմանելու մասին» Կառավարության որոշման նախագծի

	1. ՀՀ քաղաքացիական ավիացիայի կոմիտե
	24.03.2025թ.

	
	N 1.1/5.1/1175-2025

	Դիտողություններ և առաջարկություններ չկան:
	Ընդունվել է:

	2. Էկոնոմիկայի նախարարություն
	02.04.2025թ.

	
	N 01/6849-2025

	Նախագծի հավելված 3-ի 6-րդ կետի 3-րդ ենթակետի «բ» պարբերությունը համապատասխանեցնել «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» ՀՀ օրենքի 7-րդ հոդվածի 2-րդ մասի, ՀՀ կառավարության 2010 թվականի հուլիսի 1-ի N 924-Ն որոշման հավելված 1-ի 3-րդ կետի և ՀՀ կառավարության 2023 թվականի մայիսի 25-ի N 808-Ն որոշման դրույթներին, ինչպես նաև տեղեկացնում ենք, որ ՀՀ կառավարության 2011 թվականի դեկտեմբերի 15-ի N 1785-Ն որոշման հավելվածում սահմանված են երկակի օգտագործման ապրանքների ծածկագրերի միջազգայնորեն համաձայնեցված ցանկերը։

	Ընդունվել է:
ԱԱԲԽ-ի գործունեության համար անհրաժեշտ միջոցների ցանկում առկա են երկակի նշանակության ապրանքներ, որոնք ԱԱԲԽ-ին միջազգային մարդասիրական առաքելությունների ներգրավելու դեպքում արտահանվելու են Հայաստանի Հանրապետությունից, օգտագործվելու են բացառապես ԱԱԲԽ-ի կողմից և ԱԱԲԽ-ի կողմից  հետ են բերվելու Հայաստանի Հանրապետություն, այսինքն` դրանք նախատեսված չեն միջազգային մարդասիրական առաքելության վայրում որևէ կողմի (վերջնական օգտագործողի) հանձնելու համար: 
Հաշվի առնելով այն հանգամանքը, որ «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» ՀՀ օրենքով վերոշարադրյալ  ընթացակարգերը նախատեսված չեն, նախագծով ամրագրվել  են համապատասխան կարգավորումներ, իսկ Էկոնոմիկայի նախարարությանը վերաբերող դրույթները հանվել են:


	3. Արտաքին գործերի նախարարություն

	30.12.2023թ.

	
	N 43/21/158900-23

	1. Նախագծի 7-րդ կետից հետո առաջարկում ենք լրացնել հետևյալ բովանդակությամբ նոր կետ.
«Հայաստանի Հանրապետության արտաքին գործերի նախարարին՝ 
1) նշանակել իրավասու անձ արտաքին գործերի նախարարությունից՝ Հայաստանի Հանրապետության Արագ արձագանքման բժշկական խմբի` Հայաստանի Հանրապետության տարածքից դուրս միջազգային մարդասիրական առաքելություններին ներգրավվելու ուղղությամբ աշխատանքները Հայաստանի Հանրապետության առողջապահության նախարարության հետ համակարգելու նպատակով:»:

	1. Ընդունվել է:


	2. Նախագծի N 3 հավելվածում՝
[bookmark: _Hlk203990609]1)  2-րդ կետում «այլ մասնագետներ» բառերից հետո ավելացնել «, ինչպես նաև, ըստ նպատակահարմարության, Հայաստանի Հանրապետության արտաքին գործերի նախարարության ներկայացուցիչներ՝ ելնելով ընդունող երկրի առանձնահատկություններից:».

	2. Ընդունվել է:


	3. Նախագծի N 3 հավելվածի 3-րդ կետում 2-րդ ենթակետից հետո լրացնել հետևյալ բովանդակությամբ նոր ենթակետ.
[bookmark: _Hlk195783144]«3) Հայաստանի Հանրապետության արտաքին գործերի նախարարության կողմից ներկայացված առաջարկը՝ արտաքին քաղաքական նպատակահարմարությունից ելնելով։».

	3. Ընդունվել է:


	[bookmark: _Hlk195783231]4. Նախագծի N 3 հավելվածի 4-րդ կետում «Հայաստանի Հանրապետության առողջապահության նախարարի առաջարկությամբ» բառերից հետո ավելացնել «՝ Հայաստանի Հանրապետության արտաքին գործերի նախարարության կողմից տրամադրված արտաքին քաղաքական նպատակահարմարության վերաբերյալ դիրքորոշման հիման վրա» բառերը.

	4. Ընդունվել է:

	5. Նախագծի N 3 հավելվածի 6-րդ կետում 3-րդ ենթակետի «բ» պարբերությունից հետո լրացնել հետևյալ բովանդակությամբ «գ» պարբերությունով.
«գ. Հայաստանի Հանրապետության արտաքին գործերի նախարարություն է դիմում՝ արտաքին քաղաքական նպատակահարմարության վերաբերյալ դիրքորոշում ստանալու, ինչպես նաև, ըստ անհրաժեշտության, աղետից տուժած երկրի մուտքի վիզաների (արտոնագրերի) տրամադրման հարցում աջակցության նպատակով:».

	5. Ընդունվել է:

	6. Նախագծի N 3 հավելվածի 7-րդ կետը շարադրել հետևյալ խմբագրությամբ.
«7. Հայաստանի Հանրապետության արտաքին գործերի նախարարությունը`
1) ներկայացնում է դիրքորոշում Հայաստանի Հանրապետության տարածքից դուրս միջազգային մարդասիրական առաքելություններին մասնակցելու արտաքին քաղաքական նպատակահարմարության վերաբերյալ,
2) կազմակերպում է աղետից տուժած երկրի արտակարգ իրավիճակների ոլորտի լիազոր մարմնի հետ փոխգործակցությունը, ներառյալ՝ սարքավորումների, երկակի նշանակության ապրանքների և դեղորայքի ներկրման թույլտվության համար
3) անհրաժեշտության դեպքում աջակցում է երրորդ երկրի տարածքով ՀՀ ԱԱԲԽ-ի արագ տեղափոխմանը,
4) ապահովում է արտաքին գործերի նախարարության կենտրոնական ապարատից կամ աղետից տուժած երկրում հավատարմագրված Հայաստանի Հանրապետության դիվանագիտական ներկայացուցչությունից աշխատակցիի   տրամադրումը` աղետից տուժած երկրի արտակարգ իրավիճակների ոլորտի լիազոր մարմինների ու միջազգային կազմակերպությունների ներկայացուցչությունների հետ համագործակցության ապահովման և ՀՀ ԱԱԲԽ-ին խորհրդատվական աջակցություն ցուցաբերելու նպատակով,
4) աջակցում է ՀՀ ԱԱԲԽ-ի անձնակազմին աղետից տուժած երկրի մուտքի վիզաների (արտոնագրերի) տրամադրման հարցում:».

	6. Ընդունվել է:

	7. Նախագծի N 3 հավելվածի 16-րդ կետը լրացնել հետևյալ բովանդակությամբ նոր՝ 3-րդ ենթակետով.
«3) Հայաստանի Հանրապետության արտաքին գործերի նախարարություն է ներկայացնում ամփոփիչ հաշվետվություն իրականացված աշխատանքների և դրանց արդյունքների վերաբերյալ։»:

Հիմք ընդունելով ՀՀ կառավարության 2019 թվականի սեպտեմբերի 12-ի N          1267-Ն որոշման դրույթները, մասնավորապես՝ որոշմամբ հաստատված N 1 հավելվածի 4-դ կետը, համաձայն որի՝ արտաքին գործերի բնագավառում պետական կառավարման համակարգի այլ մարմիններն իրենց միջազգային բնույթի գործունեությունն իրականացնում են Հայաստանի Հանրապետության կառավարության ծրագրի հիման վրա՝ Հայաստանի Հանրապետության արտաքին գործերի նախարարության հետ համաձայնեցված, նպատակահարմար ենք գտնում առաջարկվող դրույթների առկայությունը նախագծում:

	7. Չի ընդունվել:
Հաշվի առնելով այն հանգամանքը, որ ՀՀ ԱԱԲԽ-ի աշխատանքներում թե՛ մինչև Հայաստանի Հանրապետությունից մեկնելը, թե՛ Հայաստանի Հանրապետությունից մեկնելուց հետո Արտաքին գործերի նախարարության աշխատակիցները ներգրավված են լինելու, ուստի Առողջապահության նախարարության կողմից ԱԳՆ-ին առանձին հաշվետվություն ներկայացնելու անհրաժեշտություն չկա: 

	4. Պաշտպանության նախարարություն

	02.04.2025թ.

	
	N ՊՆ/510/3839-2025

	Դիտողություններ և առաջարկություններ չկան:
	Ընդունվել է:

	5. Ազգային անվտանգության ծառայություն
	01.04.2025թ.

	
	N 11/394

	Նախագծի 3-րդ հավելվածի 8-րդ կետում առաջարկվում է «սահմանային անցակետերում» բառերը փոխարինել «պետական սահմանի անցման կետերում» բառերով, իսկ «անձնակազմի`» բառից հետո լրացնել «Հայաստանի Հանրապետության պետական» բառերը:

	Ընդունվել է:

	6. Ֆինանսների նախարարություն
	29.04.2025թ.

	
	 N 01/34-2/8340-2025

	1. Նախագծի 3-րդ կետով նախատեսվում է թույլատրել ՀՀ առողջապահության նախարարությանն ունենալ ՀՀ պետական բյուջեից ՀՀ առողջապահության նախարարությանը հատկացվող միջոցների հաշվին 50.000 ԱՄՆ դոլարի չափով բանկային քարտային հաշվի չափաքանակ (բանկային վճարային քարտով)` ՀՀ տարածքից դուրս միջազգային մարդասիրական առաքելությունների ընթացքում տուժածներին բժշկական օգնություն և սպասարկում տրամադրելու համար արագ արձագանքում իրականացնելու նպատակով: 
Այս կապակցությամբ հայտնում ենք, որ Նախագծի 3-րդ կետը հիմնավորման և վերախմբագրման կարիք ունի, ինչպես կետի ձևաչափի և բովանդակության նկարագրության, այնպես էլ բանկային վճարային քարտային միջոցի չափաքանակի հաշվարկի մասով (մասնավորապես՝ յուրաքանչյուր կոնկրետ դեպքի համար ՀՀ կառավարության պահուստային ֆոնդից հատկացում նախատեսող նախագծում պետք է նշված լինի բանկային վճարային քարտային միջոցի չափաքանակը՝ արտահայտված ՀՀ դրամով, բյուջետային դասակարգումը և հաշվարկը): «Գանձապետական համակարգի մասին» օրենքի համաձայն՝ Հայաստանի Հանրապետության և համայնքների դրամական միջոցների կառավարման և ծախսերի ֆինանսավորման կազմակերպումն իրականացվում է գանձապետական միասնական հաշվով, որը հանդիսանում է Հայաստանի Հանրապետության դրամով արտահայտված հաշիվ:
	1. Մասամբ է ընդունվել:
Նախագծի 3-րդ կետը շարադրված է Կառավարության 2015 թվականի հուլիսի 30-ի թիվ 848-Ն որոշման 2-րդ կետի համանմանությամբ (անալոգիայով):   

Արագ արձագանքման բժշկական խումբը միջազգային մարդասիրական առաքելությունների գործուղելու յուրաքանչյուր կոնկրետ դեպքում Վարչապետի որոշման մեջ նշվելու են բանկային վճարային քարտային միջոցի չափաքանակը՝ արտահայտված ՀՀ դրամով, բյուջետային դասակարգումը և հաշվարկը:


	2. Նախագծի 3-րդ կետով հաստատվող ՀՀ արագ արձագանքման բժշկական խմբին (այսուհետ՝ Խումբ) ՀՀ տարածքից դուրս միջազգային մարդասիրական առաքելություններին ներգրավվելու կարգի 11-րդ և 12-րդ կետերով սահմանվում է, որ ՀՀ տարածքից դուրս միջազգային առաքելություններին մասնակցելու նպատակով Խմբին օդային տրանսպորտով ուղարկելու համար անհրաժեշտության դեպքում տրանսպորտային միջոցի ապահովագրումը, ինչպես նաև ՀՀ տարածքից դուրս միջազգային մարդասիրական առաքելություններին Խմբի ներգրավման հետ կապված` Խմբի անձնակազմի ինքնաբավ կեցության, ճանապարհորդական փաստաթղթերի, անձնակազմի ապահովագրման ու գործուղման, Խմբի գործունեության համար անհրաժեշտ միջոցների և անձնակազմի տեղափոխման նպատակով տրանսպորտային միջոցների վարձակալության ու այլ ծախսերը, այդ թվում` մարդասիրական առաքելության ընթացքում արտերկրում չնախատեսված այլ ծախսերի համար 50.000 ԱՄՆ դոլարի չափով արտարժութային քարտային հաշվի (վճարային քարտով) օպերատիվ ռեզերվի ձևավորումը կատարվում են ՀՀ կառավարության պահուստային ֆոնդից ՀՀ առողջապահության նախարարությանը հատկացվող միջոցների հաշվին:
Այս կապակցությամբ, առաջարկում ենք վերը նշված միջոցառումների կատարումն ապահովել ՀՀ պետական բյուջեով ՀՀ առողջապահության նախարարությանը հատկացվող միջոցների հաշվին, նկատի ունենալով, որ «Բյուջետային համակարգի մասին» ՀՀ օրենքի 19-րդ հոդվածի համաձայն ՀՀ պետական բյուջեում կառավարության պահուստային ֆոնդը նախատեսվում է տվյալ տարվա պետական բյուջեում նախատեսված ելքերի լրացուցիչ ֆինանսավորման, պետական բյուջեում չկանխատեսված ելքերի, ինչպես նաև բյուջետային երաշխիքների ապահովման ելքերի ֆինանսավորման համար:
Հավելենք նաև, որ ըստ Նախագծի հիմնավորման՝ վերջինիս ընդունման կապակցությամբ ՀՀ պետական բյուջեի ծախսերի ավելացում կառաջանա ՀՀ տարածքից դուրս միջազգային մարդասիրական առաքելությունների մեկնելիս, որի հաշվարկը կներկայացվի ՀՀ ԱԱԲԽ-ին ՀՀ-ից դուրս միջազգային մարդասիրական առաքելություններին ներգրավելու մասին ՀՀ վարչապետի որոշման նախագծին կից: Մինչդեռ սույն Նախագծով արդեն իսկ սահմանվել է գումարի որոշակի տիրույթ՝ 50.000 ԱՄՆ դոլարի չափով, որի ծախսակազմը ներկայացված չէ:

	2. Մասամբ է ընդունվել:
 Արագ արձագանքման բժշկական խմբի` միջազգային մարդասիրական առաքելություններին մասնակցելու հետ կապված ծախսերը համարվելու են պետական բյուջեում չնախատեսված ելքեր: ՀՀ կառավարության պահուստային ֆոնդից ԱԱԲԽ-ին ֆինանսավորելու վերաբերյալ առաջարկն արվել է սոցիալական նախարարական կոմիտեի նիստի ընթացքում:
Ինչ վերաբերում է 50.000 ԱՄՆ դոլարի չափով գումարի ծախսակազմին, պետք է նշել, որ այն հնարավոր չէ ներկայացնել, քանի որ նշված գումարը, ըստ նախագծի հավելված 3-ի 12-րդ կետի, նախատեսված է մարդասիրական առաքելության ընթացքում արտերկրում չնախատեսված ծախսերի համար: Ավելին, հնարավոր է իրավիճակ, երբ նշված վճարային քարտից նույնիսկ որևէ ծախս չկատարվի: 



	3. Նախագծի 8-րդ կետով նախատեսվում է, որ կախված արտակարգ իրավիճակի բնույթից` ՀՀ առողջապահության նախարարի և ՀՀ ներքին գործերի նախարարի համատեղ հրամանով, խմբի կազմը կարող է փոփոխվել: Առաջարկում ենք հստակեցնել, որ վերոնշյալ դրույթը վերաբերում է Նախագծի 5-րդ կետով հաստատվող անհատական կազմին:

	3. Ընդունվել է:


	[bookmark: _Hlk197507198]7. Ներքին գործերի նախարարություն
	16.04.2025թ.

	
	N 43/6/98759-25

	Առաջարկություններ և առարկություններ չկան:
	

	8. ՀՀ պետական եկամուտների կոմիտե
	07.04.2025թ.

	
	N 01/3-4/21521-2025

	1. Նախագծի N3 հավելվածի 14-րդ կետի համաձայն՝ կարգի 6-րդ կետի 3-րդ ենթակետով նախատեսված լիցենզավորման և թույլտվության տրամադրման համար Հայաստանի Հանրապետության պաշտպանության նախարարությունը և Հայաստանի Հանրապետության էկոնոմիկայի նախարարությունը Հայաստանի Հանրապետության առողջապահության նախարարությունից վճարներ չեն գանձում` Հայաստանի Հանրապետության կառավարության պահուստային ֆոնդից պետական տուրքի հետագա փոխհատուցման պայմանով:
Վերոնշյալի հետ կապված՝ հարկ ենք համարում նշել, որ «Պետական տուրքի մասին» օրենքի՝
-	2-րդ հոդվածի համաձայն՝ Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված` նույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից Հայաստանի Հանրապետության պետական և (կամ) համայնքների բյուջեներ մուծվող օրենքով սահմանված պարտադիր վճար է,
-	5-րդ հոդվածի համաձայն՝  պետական տուրք վճարողները պարտավոր են ժամանակին և լրիվ վճարել օրենքով սահմանված պետական տուրքերը, ինչպես նաև օրենքով սահմանված դեպքերում պետական բյուջե վճարել պետական տուրքը ժամանակին չվճարելու համար հաշվարկված տույժի գումարները,
-	32-րդ հոդվածի համաձայն՝ պետական տուրքը գանձվում է մինչև համապատասխան ծառայության մատուցումը կամ գործողության իրականացումը, եթե օրենքով այլ կարգ սահմանված չէ կամ վճարողին պետական տուրքի գծով արտոնություն տրված չէ:
Ելնելով վերոնշյալից՝ հայտնում ենք, որ «Պետական տուրքի մասին» օրենքով՝ լիցենզավորման և թույլտվության տրամադրման համար պետական տուրք չգանձելու հնարավորություն, այդ թվում՝ Կառավարության պահուստային ֆոնդից պետական տուրքի հետագա փոխհատուցման պայմանով, սահմանված չէ: Միաժամանակ, հաշվի առնելով, որ օրենքով պետական տուրքը գանձվում է մինչև համապատասխան ծառայության մատուցումը կամ գործողության իրականացումը, նախագծով առաջարկվող դեպքում, առաջարկվում է կարգավորել նաև պետական տուրքը ժամանակին չվճարելու համար հաշվարկված տույժի գումարների վճարման հարցը։

	Ընդունվել է:


	[bookmark: _Hlk206406672]9. Արդարադատության նախարարություն
	14.05.2025թ.

	
	N /27.1/21330-2025

	1. Նախագծի 5-րդ կետի ենթակետերով Հայաստանի Հանրապետության առողջապահության նախարարին և Հայաստանի Հանրապետության ներքին գործերի նախարարին հանձնարարվում է՝ սույն որոշումն ուժի մեջ մտնելուց հետո երկամսյա ժամկետում համատեղ հաստատել ՀՀ ԱԱԲԽ-ի անհատական կազմը (հիմնական և պահեստային), իսկ սույն որոշումն ուժի մեջ մտնելուց հետո եռամսյա ժամկետում սահմանել ՀՀ ԱԱԲԽ-ի անդամների գործառույթները:
Նշված կետում անհրաժեշտ է հստակեցնել, թե ինչ իրավական ակտով է նախատեսվում սահմանել նշված գործառույթները:

	1. Ընդունվել է:

	2. Նախագծի 5-րդ կետի 3-րդ ենթակետի համաձայն՝ Հայաստանի Հանրապետության առողջապահության նախարարին և Հայաստանի Հանրապետության ներքին գործերի նախարարին հանձնարարվում է ՀՀ ԱԱԲԽ-ի կազմում ընդգրկել հատուկ պատրաստություն անցած (համապատասխան դասընթացների և վարժանքների մասնակցած) անձանց: 
Քանի որ «հատուկ պատրաստություն անցած» հասկացությունը որոշակի չէ՝ հասկանալի չէ նաև, թե ովքեր կարող են ընդգրկել ՀՀ ԱԱԲԽ-ի կազմում, ուստի առաջարկում ենք, որ վերոնշյալ կարգավորման մեջ հստակեցնել սուբյեկտների շրջանակը:

	2. Ընդունվել է մասամբ:
Նախագծի 5-րդ կետի 3-րդ ենթակետում փակագծերում հստակեցված է, թե ովքեր են համարվում հատուկ պատրաստություն անցած: Մասնավորապես, հատուկ պատրաստություն անցած են համարվելու այն անձինք, ովքեր մասնակցել են համապատասխան դասընթացների և վարժանքների:


	3. Նախագծի N 3 հավելվածի 14-րդ կետի համաձայն՝ Սույն կարգի 6-րդ կետի 3-րդ ենթակետով նախատեսված լիցենզիայի տրամադրման համար Հայաստանի Հանրապետության պաշտպանության նախարարությունը Հայաստանի Հանրապետության առողջապահության նախարարությունից վճարներ չի գանձում` Հայաստանի Հանրապետության կառավարության պահուստային ֆոնդից պետական տուրքի հետագա փոխհատուցման պայմանով:
Հարկ ենք համարում մեջբերել «Պետական տուրքի մասին» օրենքի 32-րդ հոդվածը, որի համաձայն՝ պետական տուրքը գանձվում է մինչև համապատասխան ծառայության մատուցումը կամ գործողության իրականացումը, եթե օրենքով այլ կարգ սահմանված չէ կամ վճարողին պետական տուրքի գծով արտոնություն տրված չէ:
Հաշվի առնելով վերը նշվածը՝ տեղեկացնում ենք, որ «Պետական տուրքի մասին» օրենքով նախատեսված չէ պետական տուրք չգանձելու հնարավորությունը լիցենզավորման կամ թույլտվության տրամադրման դեպքում, այդ թվում՝ այն հետագայում փոխհատուցելու պայմանով՝ Կառավարության պահուստային ֆոնդի հաշվին։ 
Ելնելով վերոգրյալից՝ նախագծի հիշյալ դրույթն անհրաժեշտ է վերանայել:

	3. Ընդունվել է:
 


	10. Վարչապետի աշխատակազմի պետաիրավական վարչություն
	16.06.2025թ.

	
	N 02/11.7/18931-2025 

	1. Նախագծի 5-րդ կետի 1-ին ենթակետով որ ՀՀ առողջապահության նախարարին և ՀՀ ներքին գործերի նախարարին, ըստ էության, հանձնարարվում է որոշումն ուժի մեջ մտնելուց հետո երկամսյա ժամկետում համատեղ հրամանով հաստատել ՀՀ ԱԱԲԽ-ի անհատական կազմը (հիմնական և պահեստային), իսկ 8-րդ կետով սահմանվում է, ոչ կախված արտակարգ իրավիճակի բնույթից` ՀՀ առողջապահության նախարարի և ՀՀ ներքին գործերի նախարարի համատեղ հրամանով, խմբի կազմը կարող է փոփոխվել: Այս առումով հարկ է նկատել, որ «Նորմատիվ իրավական ակտերի մասին» ՀՀ օրենքի համաձայն՝ համատեղ նորմատիվ իրավական ակտն օրենքով ուղղակի նախատեսված դեպքում ենթաօրենսդրական նորմատիվ իրավական ակտ ընդունելու իրավասություն ունեցող երկու կամ ավելի մարմինների համատեղ ընդունած նորմատիվ իրավական ակտն է: Հետևաբար՝ նման ակտ ընդունելու հնարավորությունը չի կարող նախատեսվել օրենքից ցածր որևէ իրավական ակտով: Բացի այդ, Կառավարության որոշմամբ արդեն իսկ հաստատվող ԱԱԲԽ-ի կազմը ՀՀ առողջապահության և ՀՀ ներքին գործերի նախարարների կողմից փոփոխվել չի կարող: 

	1. Ընդունվել է:

	2.  Նախագծով հաստատվող 3-րդ հավելվածի 2-րդ կետով սահմանվում է, որ ՀՀ տարածքից դուրս միջազգային մարդասիրական առաքելությունների մեկնող ՀՀ ԱԱԲԽ-ի կազմում, բացի ՀՀ առողջապահության նախարարության «Սուրբ Գրիգոր Լուսավորիչ բժշկական կենտրոն» փակ բաժնետիրական ընկերության բուժաշխատողներից և ՀՀ ներքին գործերի նախարարության փրկարար ծառայության մասնագետներից, կարող են ընդգրկվել նաև բժշկական օգնություն և սպասարկում իրականացնող այլ կազմակերպությունների բուժաշխատողներ, ՀՀ պետական կառավարման համակարգի մարմինների և կազմակերպությունների (վճարովի և կամավոր հիմունքներով)` հատուկ պատրաստություն անցած այլ մասնագետներ: Մինչդեռ, պարզ չէ, թե որ դեպքերում, ում կողմից կարող են համապատասխան բուժաշխատողներն ու մասնագետներն ընդգրկվել ՀՀ ԱԱԲԽ-ի կազմում, վերջիններիս կամավոր կամ վճարովի հիմունքներով ներգրավվածությունն ում կողմից և ինչ սկզբունքով է որոշվելու՝ հատկապես հաշվի առնելով այն, որ համապատասխան խմբի կազմը հաստատելու իրավասությունը վերապահված է Կառավարությանը:  

	2. Ընդունվել է:


	3. Նախագծով հաստատվող 3-րդ հավելվածի 6-րդ կետի 1-ին ենթակետով սահմանվում է, որ ՀՀ առողջապահության նախարարությունը` սահմանում է ՀՀ տարածքից դուրս միջազգային մարդասիրական առաքելություններին մասնակցելու համար ՀՀ ԱԱԲԽ-ի պատրաստականության բերելու ժամանակը, իսկ 2-րդ ենթակետով՝ համակարգում է ՀՀ ԱԱԲԽ-ն ՀՀ դուրս ուղարկելուն ուղղված պետական կառավարման համակարգի մարմինների կողմից իրականացվող միջոցառումները: Նախ պարզ չէ, թե ինչ բնույթի ակտով է ՀՀ առողջապահության նախարարության կողմից սահմանվելու համապատասխան ժամանակը, որպեսզի հնարավոր լինի գնահատել նախագծային կարգավորման իրավաչափությունը: Բացի այդ, խնդրահարույց է պետական կառավարման համակարգի մեկ մարմնին մյուս մարմինների կողմից իրականացվող աշխատանքների համակարգման իրավասություն վերապահելը՝ հաշվի առնելով սահմանադրական դրույթն առ այն, որ յուրաքանչյուր նախարար ինքնուրույն ղեկավարում է նախարարությանը վերապահված գործունեության ոլորտը:

	3. Ընդունվել է:


	4. Նախագծով հաստատվող 3-րդ հավելվածի 16-րդ կետով սահմանվում է, որ աղետից տուժած երկրից ԱԱԲԽ-ի վերադառնալուց հետո 3 աշխատանքային օրվա ընթացքում ՀՀ առողջապահության նախարարությունը սահմանված կարգով վարչապետի աշխատակազմ է ներկայացնում հաշվետվություն` գործուղման արդյունքների, կատարված ծախսերի (այդ թվում` օպերատիվ ռեզերվից) վերաբերյալ: Մինչդեռ, պարզ չէ, թե որն է վարչապետի աշխատակազմ հաշվետվություն ներկայացնելու նպատակը, մասնավորապես՝ վարչապետի աշխատակազմի կողմից իրականացվելիք ինչ գործողություններ են ակնկալվելու: 

	4. Ընդունվել է:


	5.  Նախագծային մի շարք դրույթներ դուրս են նախագծի կարգավորման առարկայի շրջանակից (օրինակ՝  նախագծի 5-րդ կետի 2-րդ ենթակետ, նախագծով հաստատվող 3-րդ հավելվածի 8-րդ, 9-րդ կետեր և այլն) կամ չունեն հավելյալ կարգավորիչ նշանակություն (նախագծի 4-րդ կետ, նախագծով հաստատվող 3-րդ հավելվածի 1-ին կետ և այլն): 

	5. Ընդունվել է:


	11 Վարչապետի աշխատակազմի սոցիալական հարցերի վարչություն
	16.06.2025թ.

	
	N 02/11.7/18931-2025 

	1. Նախագծի 3-րդ կետի 1-ին ենթակետով նախատեսվում է թույլատրել առողջապահության նախարարությանն ունենալ ՀՀ պետական բյուջեից ՀՀ առողջապահության նախարարությանը հատկացվող միջոցների հաշվին 50.000 ԱՄՆ դոլարի չափով բանկային քարտային հաշվի չափաքանակ (բանկային վճարային քարտով)` ՀՀ տարածքից դուրս միջազգային մարդասիրական առաքելությունների ընթացքում տուժածներին բժշկական օգնություն և սպասարկում տրամադրելու համար արագ արձագանքում իրականացնելու նպատակով: 
  Նախագծի N 3 հավելվածի 12-րդ կետով նշվում է, որ ՀՀ տարածքից դուրս միջազգային մարդասիրական առաքելություններին ՀՀ արագ արձագանքման բժշկական խմբի (այսուհետ՝ ԱԱԲԽ-ի) ներգրավման հետ կապված` ԱԱԲԽ-ի անձնակազմի ինքնաբավ կեցության, ճանապարհորդական փաստաթղթերի, անձնակազմի ապահովագրման ու գործուղման, ԱԱԲԽ-ի գործունեության համար անհրաժեշտ միջոցների և անձնակազմի տեղափոխման նպատակով տրանսպորտային միջոցների վարձակալության ու այլ ծախսերը, այդ թվում` մարդասիրական առաքելության ընթացքում արտերկրում չնախատեսված այլ ծախսերի համար 50.000 ԱՄՆ դոլարի չափով արտարժութային քարտային հաշվի (վճարային քարտով) օպերատիվ ռեզերվի ձևավորումը կատարվում են Կառավարության պահուստային ֆոնդից առողջապահության նախարարությանը հատկացվող միջոցների հաշվին:
   Առաջարկում ենք հիմնավորել 50.000 ԱՄՆ դոլարի չափի ընտրությունը, այն դեպքում, երբ նախագծին կից հիմնավորման համաձայն՝ նախատեսվող ծախսերի հաշվարկը կներկայացվի ԱԱԲԽ-ին ՀՀ-ից դուրս միջազգային մարդասիրական առաքելություններին ներգրավելու մասին վարչապետի որոշման նախագծին կից:

	1. Ընդունվել է: 
ՀՀ պետական բյուջեից ՀՀ առողջապահության նախարարությանը հատկացվող միջոցների հաշվին 50.000 ԱՄՆ դոլարի չափով բանկային քարտային հաշվի չափաքանակի սահմանման համար հիմք է հանդիսացել ՀՀ ՆԳՆ հայկական քաղաքային որոնողափրկարարական (ՔՈՓ) թիմի գործուղումների համար Կառավարության 2015 թվականի հուլիսի 30-ի թիվ 848-Ն որոշմամբ սահմանված համապատասխան դրույթը և աշխատանքային քննարկումների արդյունքում թիմի կողմից ներկայացված փորձն ու արդյունքները:


	2. Նախագծի N 3 հավելվածի 2-րդ կետով նշվում է, որ ՀՀ տարածքից դուրս միջազգային մարդասիրական առաքելությունների մեկնող ԱԱԲԽ-ի կազմում վճարովի և կամավոր հիմունքներով կարող են ընդգրկվել նաև այլ մասնագետներ: Հարց է առաջանում, թե վճարովի հիմունքներով մասնագետների ներգրավման համար ֆինանսավորման աղբյուրը ո՞րն է լինելու:

	2. Ընդունվել է:


	3. Նախագծի N 3 հավելվածի 3-րդ գլխում նկարագրված են միջազգային մարդասիրական առաքելություններին մասնակցելու նպատակով ՀՀ տարածքից դուրս ԱԱԲԽ-ի մեկնման գործընթացում պետական կառավարման համակարգի մարմինների գործառույթները (օրինակ՝ առողջապահության նախարարությունը նախապես ՊՆ է ներկայացնում ռազմական նշանակության արտադրանքների ցանկը` արտադրանքների ժամանակավոր արտահանման և ներմուծման լիցենզավորման նպատակով, դիմում է ԱԳՆ-ին՝ արտաքին քաղաքական նպատակահարմարության վերաբերյալ դիրքորոշում ստանալու նպատակով, ԱԳՆ-ն ներկայացնում է դիրքորոշում ՀՀ տարածքից դուրս միջազգային մարդասիրական առաքելություններին մասնակցելու արտաքին քաղաքական նպատակահարմարության վերաբերյալ և այլն), հարկ է նշել, որ առկա է որոշակի անորոշություն գործառույթների իրականացման ժամկետների առումով, ինչը գտնում ենք, որ հստակեցման կարիք ունի:

	3. Ընդունվել է
Պայմանավորված արտակարգ իրավիճակի կոնկրետ դեպքով` Նախագծի հավելված 3-ի 2-րդ կետով սահմանված համապատասխան դիմումը կամ առաջարկը ստանալուն պես պետական կառավարման համակարգի մարմինների գործառույթները կազմակերպվելու են հրատապության կարգով:


	4. Նախագծում առկա են նաև խմբագրական բնույթի վրիպակներ, 7-րդ կետից հետո համարակալումը խախտված է, ինչը ևս շտկման կարիք ունի:

	4. Ընդունվել է:

	[bookmark: _Hlk206406631]12. Վարչապետի աշխատակազմի կադրերի և անձնակազմի կառավարման վարչություն
	16.06.2025թ.

	
	N 02/11.7/18931-2025 

	Նախագծի 3-րդ հավելվածի 4-րդ կետով սահմանվում է, որ աղետից տուժած երկրի համապատասխան մարմինների հետ աղետից տուժածներին բժշկական օգնության և սպասարկում տրամադրելու աշխատանքներում ՀՀ ԱԱԲԽ-ի ներգրավման նպատակահարմարությունը պարզելուց հետո, Հայաստանի Հանրապետության տարածքից դուրս միջազգային մարդասիրական առաքելություններին ՀՀ ԱԱԲԽ-ի ներգրավման որոշումն ընդունում է Հայաստանի Հանրապետության վարչապետը` Հայաստանի Հանրապետության առողջապահության նախարարի առաջարկությամբ` Հայաստանի Հանրապետության արտաքին գործերի նախարարության կողմից տրամադրված արտաքին քաղաքական նպատակահարմարության վերաբերյալ դիրքորոշման հիման վրա:
Նախագծի 3-րդ հավելվածի 16-րդ կետի 1-ին ենթակետով սահմանվում է, որ աղետից տուժած երկրից ԱԱԲԽ-ի վերադառնալուց հետո 3 աշխատանքային օրվա ընթացքում ՀՀ առողջապահության նախարարությունը սահմանված կարգով վարչապետի աշխատակազմ է ներկայացնում հաշվետվություն` գործուղման արդյունքների, կատարված ծախսերի (այդ թվում` օպերատիվ ռեզերվից) վերաբերյալ: 
Վերոնշյալ կարգավորումները ունեն լրացուցիչ պարզաբանման անհրաժեշտություն, մասնավորապես՝ ինչ է ենթադրում «Վարչապետը ընդունում է ներգրավման որոշում»   ձևակերպումը, քանի որ այն չի լիազորում գործուղման ակտի ընդունում: Եվ հետևաբար հստակեցման անհրաժեշտություն ունի նաև գործուղման արդյունքների, կատարված ծախսերի (այդ թվում` օպերատիվ ռեզերվից) վերաբերյալ Վարչապետի աշխատակազմ հաշվետվություն ներկայացնելու անհրաժեշտությունը:
	Ընդունվել է:

	13. Կրթության, գիտության, մշակույթի և սպորտի նախարարություն
	15.08.2025թ.

	
	N 01/9.1.1/26265-2025

	Դիտողություններ և առաջարկություններ չկան:
	1. Ընդունվել է:

	14. Աշխատանքի և սոցիալական հարցերի նախարարություն
	22.08.2025թ.

	
	N ՆՄ/ԳԽ/23462-2025

	Դիտողություններ և առաջարկություններ չկան:
	1. Ընդունվել է:

	15. Ֆինանսների նախարարություն
	25.08.2025թ.

	
	N 01/34-2/18792-2025

	Կոմիտեի նիստի ընթացքում ՀՀ ֆինանսների նախարարության կողմից ներկայացվել են մի շարք դիտարկումներ, որոնք ընդունվել են մասնակի: Հետևաբար կրկին անգամ առաջարկում ենք հիմք ընդունելով ՀՀ կառավարության 15.06.2018թ.-ի N 706-Ն որոշման 58-րդ կետը՝ Նախագծի 3-րդ կետի 1-ին ենթակետը խմբագրել այն մոտեցմամբ, որ յուրաքանչյուր կոնկրետ դեպքի համար ՀՀ առողջապահության նախարարությանը կարող է թույլատրվել ունենալ բանկային վճարային քարտ՝ առավելագույնը 50.000 ԱՄՆ դոլարի չափով, որը կարող է հատկացվել ՀՀ կառավարության պահուստային ֆոնդից՝ ՀՀ կառավարության համապատասխան որոշմամբ (որում պետք է նշված լինի բանկային վճարային քարտային միջոցի չափաքանակը՝ արտահայտված ՀՀ դրամով, բյուջետային դասակարգումը և հաշվարկը):

	1. Ընդունվել է մասամբ:
Հաշվի առնելով այն, որ յուրաքանչյուր գործուղման ժամանակ հնարավոր են որոշակի չնախատեսված ծախսեր, որոնք հնարավոր չէ կանխատեսել վարչապետի որոշման նախագիծը ներկայացնելիս, ուստի նախատեսվում է բանկային քարտի վրա համապատասխան գումարի առկայություն: Ինչ վերաբերում է առաջարկվող «կարող է» եզրույթի կիրառմանը, հարկ է նշել, որ Հայաստանի Հանրապետության տարածքից դուրս խմբի գործունեության ընթացքում հնարավոր է առաջանան հավելյալ ծախսեր, ուստի նման վճարային քարտի առկայությունը անհրաժեշտություն է: Միաժամանակ հայտնում ենք, որ չծախսված գումարը վերադարձվելու է պետական բյուջե, ինչը նախատեսված է նախագծի 3-րդ հավելվածի 15-րդ կետի 4-րդ ենթակետով: 
Արագ արձագանքման բժշկական խումբը միջազգային մարդասիրական առաքելությունների գործուղելու յուրաքանչյուր կոնկրետ դեպքում Վարչապետի որոշման մեջ նշվելու են բանկային վճարային քարտային միջոցի չափաքանակը՝ արտահայտված ՀՀ դրամով, բյուջետային դասակարգումը և հաշվարկը:


	16. Արդարադատության նախարարություն
	01.09.2025թ.

	
	N /27.1/38988-2025

	1. Նախագծի 3-րդ կետի 2-րդ ենթակետով նախատեսվում է թույլատրել Հայաստանի Հանրապետության առողջապահության նախարարությանը` թույլատրել` Արագ արձագանքման բժշկական խմբին Հայաստանի Հանրապետության տարածքից դուրս միջազգային մարդասիրական առաքելություններին ներգրավվելու դեպքում արտահանել և ներմուծել Արագ արձագանքման բժշկական խմբի գործունեության համար անհրաժեշտ երկակի նշանակության ապրանքները:
	Հայտնում ենք, որ վերոնշյալ կարգավորման մեջ «Արագ» բառին նախորդող «թույլատրել» բառն ավելորդ է և այն անհրաժեշտ է հանել։

	1. Ընդունվել է:

	2. Բացի այդ Նախագծում կիրառվում է «Արագ արձագանքման բժշկական խումբ» հասկացության կրճատ «ԱԱԲԽ» տարբերակը, սակայն միայն Նախագծի N 3 հավելվածում է նախատեսվում, որ «Արագ արձագանքման բժշկական խումբ» հասկացությունն այսուհետ կիրառվելու է կրճատ տարբերակով։ 
	Ելնելով վերոգրյալից և հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 4-րդ մասը, որի համաձայն՝ Նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը՝ հայտնում ենք, որ «Արագ արձագանքման բժշկական խումբ» հասկացության կրճատ տարբերակն անհրաժեշտ է առաջին կիրառումից հետո նախատեսել Նախագծում և այնուհետև՝ կիրառել կրճատ տարբերակով։
	2. Ընդունվել է:

	16. Ներքին գործերի նախարարություն
	09.10.2025թ.

	
	N 43/6/277099-25

	Առաջարկություններ և առարկություններ չկան:
	



